
Raport Progresi pér Ndotjen e Ajrit
Data e botimit: néntor 2019

© Té gjitha té drejtat e rezervuara nga Balkan Green Foundation. Té drejtat e
pronésisé intelektuale jané té mbrojtura nga ligji pér té drejtén e autorit dhe té
drejtat e lidhura.

Asnjé pjesé e kétij botimi nuk mund té riprodhohet, té ruhet né sisteme elektronike
apo té transmetohet né ¢farédo forme apo mjeti elektronik, mekanik apo tjetér, pa
lejen me shkrim té botuesit.

Pa pélgimin me shkrim, nuk lejohet pérdorimi pér géllime komerciale i té gjitha
raporteve té publikuara nga Balkan Green Foundation. Ju lutemi kontaktoni:
info@balkangreenfoundation.org ose +383 (0) 49 728-019

Mund té na vizitoni né www.balkangreenfoundation.org

Balkan Green Foundation (BGF) éshté njé iniciativé rajonale e krijuar pér té mbrojtur
dhe promovuar zhvillimin e géndrueshém né Ballkanin Peréndimor, duke u
pérgendruar né ményré specifike né njé numér temash kyce, si zhvillimi i
géndrueshém ekonomik, mbrojtja e mjedisit, zhvillimi i energjisé dhe ndryshimet
klimatike. BGF punon pér té avancuar praktikat e zhvillimit té géndrueshém, si
ményra pér té siguruar dhe maksimizuar mundésité pér té gjithé, pérmes avokimit té
politikave dhe zhvillimit té projektit né Kosové dhe rajon.



HYRIJE

Ajri gé thithim éshté thelbésor pér ekzistencén toné; megjithaté, ne ndonjéheré
harrojmé ndikimin qé ka cilésia e ajrit né shéndetin dhe mirégenien toné. Ajri qé
thithim pérmban emetime nga automjetet motorike, industria, ngrohja dhe burimet
komerciale, si dhe tymin e duhanit dhe derivateve shtépiake. Ndotja e ajrit démton
shéndetin e njeriut, vecanérisht né ata qé jané tashmé té cenueshém pér shkak té
moshés sé tyre ose problemeve ekzistuese shéndetésore. Déshmité tregojné se ndotja
e ajrit né nivelet aktuale éshté pérgjegjése pér njé ngarkesé té konsiderueshme té
vdekjeve, pranimeve né spital dhe pérkeqésimeve té simptomave, vecanérisht pér
sémundjet kardio-respiratore. Ekspozimi ndaj ndotésve té ajrit éshté kryesisht pértej
kontrollit té individéve, dhe kérkon veprim nga autoritetet publike né nivel
kombétar, rajonal dhe madje ndérkombétar.

Vlerésohet se Kosova ka pasur deri né 3,800 vdekje té parakohshme deri né vitin
2016 si rezultat i ndotjes sé ajrit (Agjencia Evropiane e Mjedisit, 2019). Kosova
renditet e para né numrin e viteve té humbura té jetés si rezultat i vdekjeve té
parakohshme. Vitet e Humbura té Jetés (VHJ) pércaktohen si vitet e mundshme té
jetés sé humbur pér shkak té vdekjes sé parakohshme. Eshté njé vlerésim i numrit
mesatar té viteve gé njé person do té kishte jetuar nése ai ose ajo nuk do té vdiste
para kohe. Kjo merr parasysh moshén né té cilén ndodhin vdekjet dhe vlera éshté mé
e madhe pér vdekjet né njé moshé mé té hershme dhe mé e ulét pér vdekjet né njé
moshé meé té vjetér. Analiza Mjedisore e Vendit nga Bankés Botérore (CEA) pér
Kosovén vleréson se ndotja e ajrit mund té shkaktojé 852 vdekje té parakohshme,
318 raste té reja té bronkitit kronik, 605 pranime né spital dhe 11,900 vizita
emergjente ¢do vit. Ka ardhur koha qé institucionet né Kosové ta marrin seriozisht
kété problem.

Ndotja e ajrit éshté pasojé e njé numri té madh politikash jo adekuate dhe kjo duhet
té ndryshojé wurgjentisht. Qé nga janari 2019, Balkan Green Foundation, né
bashképunim me Institutin pér Politika Zhvillimore (INDEP), propozuan 13 masa qé
geveria duhet té ndérmarré pér té adresuar problemin e ndotjes sé ajrit. Qé atéheré,
jané ndérmarré pesé hapa:

(1) Eshté krijuar baza ligjore pér krijimin e Fondit té Eficiencés sé Energjisé sé
Kosovés (FEEK) me miratimin e Ligjit pér Eficiencén e Energjisé;

(2) Qeveria e Kosovés ka miratuar kérkesén e Ministrisé sé Mjedisit dhe Planifikimit
Hapésinor (MMPH) gé né institucionet publike té mos pérdoret théngjilli pér ngrohje;

(3) Ministria e Mjedisit dhe Planifikimit Hapésinor (MMPH), me mbéshtetjen e
Bashkimit Evropian (BE), ka pérmirésuar platformén e rrjetit shtetéror té monitorimit
té cilésisé sé ajrit né Kosové, dhe ka lansuar njé aplikacion mobil qé shfag né kohé
reale té dhéna té monitorimit té cilésisé sé ajrit;

(4) Kuvendi i Kosovés vendosi té€ mos e miratojé ndryshimin e propozuar té Ligjit Nr.
05/L-132 pér Automjete pér hegjen e kufizimit té importeve té automjeteve mé té
vjetér se 10 vjet; dhe

(5) Qendrat e kontrollit teknik detyrohen té inspektojné dhe monitorojné emetimet
nga automjetet me pérdorimin e analizuesve té shkarkimit té gazrave té automjeteve.



RAPORT PROGRESI

BURIMET E NDOTJES SE AJRIT

Né Kosové, cilésia e ajrit pérkeqésohet né zonat e zhvilluara urbane, veganérisht né
zonat industriale. Né Kosové, ndikimi mé i madh né mjedis shkaktohet nga
termocentralet (TC Kosova A dhe B), transporti, Ferronikeli, Sharrcemi, impiante té
tjera me kapacitet té ulét dhe impiantet e ngrohjes. Njé problem shumé sfidues pér
ndotjen e mjedisit jané edhe mbetjet industriale té trashéguara dhe deponité e
mbeturinave urbane. Meqenése nuk éshté krijuar ende kadastra e ndotésve, shumeé té
dhéna mund té jené vetém té njéanshme, megjithaté, vlerésohet se kéto burime
kontribuojné né njé masé té konsiderueshme pér mjedisin.

Sipas Ministrisé sé Mjedisit dhe Planifikimit Hapésinor (2012), burimet e ndotjes sé
ajrit né Kosové konsiderohen:

Termocentralet (Kosova A dhe Kosova B)

Mihjet sipérfagésore té linjitit né minierén e théngjillit né Sibovc

Kompleksi industrial né Mitroviceé

Industria e pérpunimit té metaleve, jometalike dhe kimike

Fabrika prodhuese e nikelit NewCo Ferronikeli né Drenas

Fabrika e ¢cimentos Sharrcem né Han té Elezit

Industria e materialeve té ndértimit, industria e drurit, industria e letrés, industria

e tekstileve, industria e képucéve prej lékure, industria e gomés dhe industria

ushgimore

e Aktiviteti grafik, guroret, prodhimi i asfaltit, transporti rrugor, hekurudhor dhe
ajror

® Deponité urbane dhe industriale, ndotja bujgésore dhe djegia (<60% e kosovaréve

marrin shérbime pér grumbullimin e mbeturinave: 75% né zonat urbane dhe 41%

né zonat rurale)

Andaj, Kosovés i duhen gasje shumeé té gjera pér té adresuar ndotjen e ajrit dhe jo té
propozojné politika jo adekuate qé& bien ndesh me pérpjekjet pér pérmirésimin e
cilésisé sé ajrit.

Vitin e kaluar, Balkan Green Foundation u béri thirrje anétaréve té kuvendit té
Kosovés té mos votojné pér rritjen né 15 vjet té moshés maksimale té makinave té
importuara rishtas, né ményré qé té mbrohet mjedisi dhe ruhet shéndeti publik. BGF
shprehu géndrimin e vet se ndryshimi i Ligjit Nr. 05/L-132 do té rrisé nivelet e
ndotjes té cilat raportohet se jané mé té larta né periudha té caktuara té vitit, sic
éshté sezoni i dimrit, do té krijonte shgetésime tek qytetarét. Implikime té tilla né
mjedis mund té ndikojné edhe né siguriné dhe shéndetin e gytetaréve té Kosovés.

Pér mé tepér, njé veprim i tillé do té ishte né kundérshtim me iniciativat né vendet e
Bashkimit Evropian pér uljen e emetimeve té gazrave si rezultat i automjeteve té
lehta dhe té rénda. Né maj té vitit 2019, Kuvendi i Kosovés vendosi té mos e kalojé
ndryshimin e propozuar té Ligjit Nr. 05/L-132 pér hegjen e kufizimit té importeve té
automjeteve meé té vjetra se 10 vjet.

Ky hap duhet té shihet si njé riafirmim i angazhimit té Kosovés né mbrojtjen e
mjedisit dhe né pérputhje me direktivat e Bashkimit Evropian. Duke marré parasysh
se mosha mesatare té automjeteve té regjistruar né Kosové éshté mbi 18 vjet dhe
nivelet e larta té ndotjes té regjistruara né periudha té caktuara brenda njé viti,
implikimet nga kjo iniciativé do té kishin rritur edhe mé shumé shqetésimet midis
gytetaréve. Pérfitimet afatshkurtra nga ky vendim do té ishin minimale né krahasim
me démin e shkaktuar nga automjetet e vjetra.

Shumé praktika té mira mund té merren nga vendet e tjera pér té kontribuar né
pérmirésimin e cilésisé sé ajrit, por Kosova duhet té veprojé mé shpejt, sepse njé
vend i vogél si Kosova gjaté dimrit arrin té rivalizojé me cilésiné e ajrit té ndotur né
gytete si Pekini, Mumbai dhe Nju Delhi.

MATJA E CILESISE SE AJRIT

Né maj té vitit 2018, Zyra Kombétare e Auditimit e Republikés sé Kosovés zbuloi se
sistemi shtetéror i monitorimit dhe raportimit, i cili menaxhohet nga Ministria e
Mjedisit dhe Planifikimit Hapésinor dhe mekanizmat e saj, nuk u ka siguruar
gytetaréve té Kosovés njé pamje té vérteté té situatés me cilésiné e ajrit, vecanérisht
jo né kohé reale. Rreziku i imponuar nga njé sistem i tillé monitorimi dhe raportimi
konsiston né até qé stacionet e monitorimit jané jo funksionale dhe pa té dhéna
vecanérisht né ato raste kur ndotja e ajrit né vend éshté e réndé, dhe qytetarét nuk
jané té vetédijshém né kohén e duhur pér té marré masat e nevojshme pér té
shmangur ekspozimi ndaj ndotjes sé tillé té ajrit.



Gjaté viteve 2016 dhe 2017, parametrat e
rrezikshém pér shéndetin e njeriut, sic
jané grimcat e pluhurit PM10 dhe PM2.5,
nuk u raportuan pér muaj, dhe vecanérisht
gjaté dimrit kur kéto parametra i arrijné
dhe tejkalojné vlerat maksimale. Me gjithé
monitorimin dhe raportimin e mangét, né o
ato raste kur raportohet, vlerat e o
parametrit PM10 u tejkaluan deri né 400%,
sipas Zyrés Kombétare té Auditimit. - o
Procesi i monitorimit dhe raportimit té té tejkalimi i PM10 gjate 2016
dhénave u pengua edhe mé shumé nga dhe 2017
¢éshtje té tilla si mos funksionimi,
zhvendosja e shpeshté, siguria dhe
démtimi i stacioneve gé monitorojné dhe
raportojné té dhénat pér cilésiné e ajrit.

Matjet zyrtare té cilésisé sé& ajrit jané kryer nga Instituti Hidrometeorologjik i
Kosovés, i cili i ka publikuar té dhénat e fundit né ueb fagen kosovo-airquality.com.
Kjo platformé formon dhe agregon rrjetin shtetéror té monitorimit té cilésisé sé ajrit,
i cili pérfshin té dhéna né kohé reale pér cilésiné e ajrit dhe qé mbulojné 7 komuna
né Kosové. Ministria e Mjedisit dhe Planifikimit Hapésinor dhe Zyra e BE-sé né
Kosové gjithashtu kané lansuar njé aplikacion mobil pér té paraqitur té njéjtat té
dhéna pér cilésiné e ajrit.

Né total, rrjeti shtetéror i Kosovés pér monitorimin e cilésisé sé ajrit pérbéhet nga
12 stacione monitorimi té cilésisé sé ajrit, pérkatésisht né Obiliq (3), Prishtiné (2),
Drenas (1), Han té Elezit (1), Mitrovicé (1), Gjilan (1), Prizren (1), dhe Pejé (1). Sa i
pérket té dhénave né kohé reale, stacionet né Prishtiné, Mitrovicé, Gjilan dhe Han té
Elezit matin PM2.5, PM10, CO, NO2, SO2, dhe 03. Stacioni né Drenas mat PM2.5,
PM10, CO, NO2 dhe SO2. Stacioni né Prizren mat PM2.5, PM10, CO, SO2 dhe 03
ndérsa ai né Pejé mat PM2.5, dhe PM10. Ky éshté njé hap pérpara né pérpjekjet e
Kosovés pér té monitoruar té dhénat e ndotjes sé ajrit. Sigurisht, tani €éshté e
réendésishme pér geveriné gqé té rrisé vazhdimisht numrin e stacioneve té monitorimit
té cilésisé sé ajrit dhe té marré masa pér té pérmirésuar cilésiné e ajrit né ményré qgé
té eliminohen burimet e ndotjes.

Me pérjashtim té Obiliqit, té dhénat né kohé reale pér ndotjen e ajrit sigurohen
vetém pér 7 komuna né Kosoveé:

Prishtina
Mitrovica
Gjilani

Hani i Elezit
Drenasi
Prizreni
Peja

Shgetésues éshté fakti q€é stacionet e monitorimit té vendosura né zona té
karakterizuara nga ndotje té larté té ajrit (si¢ jané Obilig, Hani i Elezit dhe Gjilan)
nuk kishin té dhéna pér disa nga parametrat pér mbi 6 muaj ciaté vitit 2017. Eshté
shumé réndési qé stacioni né Obiliq té keté raportim té té dhénave gjaté gjithé vitit,
sepse ndodhet aférsi té termocentralit termik Kosova B. Né vitin 2016 dhe 2017, ky
stacion éshté karakterizuar nga mangési té médha né raportimin e té dhénave.

Ministria e Mjedisit dhe Planifikimit Hapésinor publikon té dhéna historike té ndotjes
Sé ajrit pérmes raporteve vjetore mbi gjendjen e mjedisit. Raporti vjetor mé i fundit
éshté ai i vitit 2018 ndérsa raporti mujor mé i fundit mbulon periudhén dhjetor 2018
- janar 2019. Asnjé informacion nuk éshté né dispozicion té publikut pér periudhén
pas janarit 2019 (https://mmph.rks-gov.net/publikimet/319/raportimi-i-cilesis-se-
ajrit).

Nivelet alarmante té larta té ndotjes sé ajrit té regjistruara gjaté dy viteve té fundit
(2017- 2018) né Kosové, vecanérisht né Prishtiné, kané paraqitur njé kércénim serioz
pér shéndetin e gqytetaréve. Matjet qé nxitén reagimet mé té forta nga qytetarét dhe
institucionet fillimisht u béné nga Ambasada e ShBA-ve né Kosové, e cila pérdori
monitorin e vet té cilésisé sé ajrit qé ushgen té dhéna platformén AirVisual. Né
kushtet e “demokratizimit” té té dhénave pér cilésiné e ajrit né Kosové, AirVisual
éshté béré njé mjet i popullarizuar né mesin e qytetaréve dhe kompanive g€ e
pérdorin pér t'i béré njohurité né Llidhje me cilésiné e ajrit mé gjerésisht té arritshme
pér njé numér té madh té njerézve né qytete té ndryshme té Kosovés. Deri mé sot
(tetor 2019), ka 23 stacione té pavarura g€ monitorojné 13 komuna né Kosové pér
ekspozimin ndaj PM2.5. Pér sa i pérket pérdorimit, ka rreth 10,000 pérdorues té
AirVisual gé ndjekin té dhéna né kohé reale pér ekspozimin ndaj PM2.5 né 13
komunat e Kosovés.

pérdorues (ndjekés) nga

REKOMANDIME

(1) Subjektet pérgjegjése né nivelin gendror dhe lokal duhet té
sigurohen qé ata kané krijuar njé kornizé ligjore gjithépérfshirése
dhe té pérditésuar, si dhe mekanizma monitorimi dhe raportimi
efikas dhe té géndrueshém pér cilésiné e ajrit né Kosové. Duhet té
zbatohet strategjia e Kosovés pér cilésiné e ajrit, duhet té
miratohet plani i veprimit pér cilésiné e ajrit dhe Lligji pér
mbrojtjen e ajrit nga ndotja, si dhe duhet té pérgatiten dhe
miratohen planet e cilésisé sé ajrit pér zonat né té cilat nivelet e
ndotésve gqé dukshém i tejkalojné vlerat kufitare me njé diferencé
té gjeré, vecanérisht né dimér.

(2) Zbatimi i njé akcize prej 20 euro cent/litér pér karburant dizel.
Djegia e njé litri benziné léshon 2.9 kilogramé CO,, ndérsa e njéjta
sasi diesel Léshon 3.1 kilogramé CO,. Kosova importon rreth 500
milion Llitra karburant né vit, si rezultat, djegia e kétyre
karburanteve prodhon rreth 1.5 milion ton CO, né vit. Prandaj,
zbatimi i njé akcize prej 20 cent/litér do té bénte gé karburanti
diesel té béhet mé i shtrenjté dhe té zvogélohet kérkesa duke
marré parasysh aspektin e ndotjes sé mjedisit té pérdorimit té tij.

(3) Reformimi i transportit publik né Kosové. Dekurajimi i
pérdorimit té veturave duhet té béhet duke u ofruar alternativa
cilésore té transportit. Kjo duhet té pérfshijé jo vetém transportin
brenda qyteteve, por edhe ndérmjet tyre. Njé pjesé e madhe e
bllokimeve né kryeqytet shkaktohet nga veturat gqé vijné nga qytete
té tjera. Transporti urban duhet té reformohet dhe pérmirésohet né
ményré qé té sigurojé ardhjen né kryeqytet né njé transport publik
té organizuar, ndérkohé qé dekurajon pérdorimin e veturave
private. Komuna e Prishtinés duhet ta trajtojé urgjentisht ¢éshtjen
e korsive té bicgikletave dhe lévizjen e kémbésoréve si pjesé e Plani
i Mobilitetit té Qéndrueshém Urban té Prishtinés (PMQU).

(4) Heqgja e akcizés dhe e taksés doganore pér veturat e reja dhe
ato qé plotésojné standarde mé té larta se Euro 6; Dyfishimi i
akcizés pér veturat mé té vjetra gqé nuk plotésojné Euro 6; Asnjé
taksé e vlerés sé shtuar pér makinat elektrike dhe hibride; Taksa né
rritje pér taksén e pérdorimit té rrugés dhe taksén e mjedisit sipas
peshés sé automjetit, Llojit té motorit dhe kilometrazhit té kaluar;
dhe rritja cilésisé sé derivateve pér té pérmirésuar cilésiné e ajrit
né vend. BGF bén thirrje Ministrisé sé Infrastrukturés dhe
Transportit (MIT) té zbatojé wudhézimin administrativ pér
kontrollimin dhe matjen e emetimit té gazrave té automjeteve.

(5) Zgjerimi i zonave mjedisore népér té gjitha qytetet e Kosovés
ku ndalohet kalimi me makiné. Qendrat mé té médha urbane né
Kosové duhet té kené zona mjedisore né qytet ku ndalohet hyrja me
makiné. Sidoqofté, kjo masé duhet té jeté mé afatgjaté, sepse jo
vetém qé mbrohet mjedisi, por edhe do té hapet rruga pér
pérdorimin e bicikletave dhe pérmirésimin e transportit publik, qé
jané té dyja forma ekonomikisht té géndrueshme.




(6) Taksé e dedikuar ekologjike e kategorizuar sipas ndikimit
mjedisor. Taksa ekologjike nuk trajtohet si njé taksé e vecganté.
Kur regjistrojmé makinat tona, ne paguajmé né emér té mbrojtjes
sé mjedisit, por kjo shumé shkon né buxhetin e pérgjithshém té
shtetit i cili disbursohet mé pas diku tjetér. Né té njéjtén kohé, ne
kérkojmé njé kategorizim té pagesés sé késaj takse. Si éshté e
mundur té paguhet e njéjta shumé pér njé makiné me 20,000
kilometra né vit né krahasim me até qé ka 8,000 kilometra né vit?
Kategorizimi i taksés duhet té pérfshijé edhe moshén, Lllojin e
karburantit té pérdorur, motorin, etj.

(7) Monitorim i vazhdueshém dhe transparent i filtrave té
termocentraleve. Qytetarét duhet té informohen dhe té
vetédijesohen né kohé reale pér nivelin e emetimeve nga
termocentralet, pér gjendjen e mbeturinave industriale dhe
rreziget e ndotjes gjaté periudhave té ndryshme gjaté gjithé vitit.
Informacioni mbi nivelin e emetimeve dhe pér punén e filtrave
éshté thelbésor pér té mbrojtur dhe pérjashtuar ¢do dyshim se
dikush éshté duke i fikur filtrat pér té siguruar mé shumé
prodhim.

(8) Taksa mé té larta pér pajisjet joefikase. Qeveria e Kosovés
duhet té ndérmarré té gjitha masat e nevojshme qé pajisjet
eficiente té energjisé té jené konkurruese me ato gqé nuk jané. Kjo
do té thoté qé pérvec lehtésimit fiskal né pagesa pér pajisje
eficiente, duhet té jeté e kundérta pér ato pajisje qé nuk jané
eficiente. Né tregun kosovar duhet té eliminohen llambat
joeficiente! Né té njéjtén kohé, éshté e nevojshme njé skemé e re
e taksés sé ngritur né lidhje me pajisjet elektrike dhe pérdorimin
e tyre té energjiseé.

(9) Funksionalizimi i Fondit té Eficiencés sé Energjisé i cili do té
promovonte masa té eficiencés dhe do t'u ndihmonte qytetaréve
té investojné né shtépité e tyre. Njé numér i madh i shtépive né
Kosové jané té pajisura me pajisje joeficiente, dhe gjithashtu kané
mungesé té izolimit té duhur termik. Edhe nése Qeveria thoté se
ka mungesé té dhénash pér té arritur né njé konkluzion té tillé,
fakti i mos disponimit té té dhénave nga ana e Qeverisé éshté njé
¢éshtje né vetvete qé duhet té adresohet menjéheré.

(10) Njé program pesé-vjecar qé ndalon pérdorimin e théngjillit
pér ngrohje. Ndalimi i théngjillit si léndé djegése pér ngrohje né
ndértesat industriale, banesore dhe publike, si dhe gjetja e
zgjidhjeve té tjera alternative pér ngrohje, duhet té jené njé
prioritet afatmesém i Qeverisé sé Kosovés Vetém pas krijimit dhe
funksionalizimit té Fondit té Eficiencés sé Energjisé, Qeveria
duhet té shpallé njé program pesé-vjecar qé ndalon ¢do sistem té
ngrohjes qé pérdor théngjill né Kosové. Masat e kombinuara té
efikasitetit, sistemet e ngrohjes gendrore, ndalimi i nxjerrjes sé
paligjshme té théngjillit, dhe programet qgé krijojné vende té
gjelbra pune, duhet té koordinohen né até ményré qé t'i japin
kuptim késaj politike pesé-vjecare.




(12) Anulimi i kontratés pér ndértimin e termocentralit “Kosova e
Re” dhe rritja e investimeve né energjiné e ripértérishme. Qeveria
e Kosovés duhet té tregojé vullnetin politik pér ta shndérruar
sistemin energjetik né hap me Evropén dhe jo ta vendosé
théngjillin si bazé pér zhvillimin e energjisé né té ardhmen.
Ndértimi i njé termocentrali tjetér me théngjillit shkatérron
konkurrencén e tregut, shuan shpresat pér pérmirésimin e mjedisit
dhe minon té ardhmen evropiane té Kosoveés.

CFARE MUND TE BENI

Qeveria e Republikés sé Kosovés, sé bashku me institucionet e
tjera né vend, duhet té adresojné seriozisht problemin e ndotjes
sé ajrit. Politikat e pjesshme dhe ad-hoc, nuk do té japin
rezultatet e kérkuara. Fatkeqésisht, shumica e kétyre masave jané
politika qé ne i kemi kérkuar prej vitesh. Ka ardhur koha qé
interesi publik té vihet mbi agjendat personale, partiake dhe
politike. Kosova éshté vendi i té gjithé atyre qé jetojné dhe i té
gjithé atyre qé ende nuk kané lindur.

Por njerézit nuk duhet té presin vetém pér veprime nga Qeveria,
pasi edhe secili nga ne mund té ndérmarré individualisht veprime
pér ta pakésuar pak ndotjen e ajrit:

(1) Zgjidhni njé udhétim mé té pastér - ndani makinén, pérdorni
transportin publik, bicikletén ose ecni sa heré té jeté e mundur.
Qytetet e Kosovés kané tendencé té mbingarkohen me vetura. Vlen
té dihet se trafiku i ngadalté né lévizje léshon mé shumé ndotje
sesa kur makinat Lévizin me shpejtési autostradash. Andaj,
pérdorimi mé i madh i transportit publik (pér distanca mé té
gjata), ecja dhe bicikleta pér ato mé té shkurtra, do té zvogélojné
numrin e makinave né rrugé dhe pér kété arsye ulin edhe ndotjen
e ajrit.

(2) Nése duhet té vozitni, atéheré kujdesuni pér makinén tuaj.
Kryerja e serviseve té rregullta, ndérrimi i vajit kur duhet dhe
fryrja e gomave né nivelin e duhur mund té pérmirésojné
kilometrazhin dhe té zvogélojné emetimet.

(3) Kurseni energji - né shtépi, né puné, kudo. Kursimi i energjisé
nuk do té ndodhé vetém pér shkak té ¢mimeve té energjisé
elektrike, por edhe pér shkak té vetédijesimit pér burimin kryesor
té energjisé elektrike né Kosové - qymyrin/linjitin (Lloji mé i pisté
i qymyrit), i cili éshté njé nga ndotésit kryesoré.

(4) Kérkoni pajisje mé eficiente kur blini pajisje shtépiake ose
zyre - Pérdorimi i pajisjeve me efigiencé té energjisé minimizon
shfrytézimin e burimeve natyrore. Kéto burime pérfshijné
kryesisht qymyr dhe ujé.




(5) Mirémbani shporetin ose kaminin tuaj me dru - Nése posedoni
njé shporet ose kaminé me dru, sigurohuni gqé ta mirémbani sig
duhet. Kur digjet dru zjarri né shporet, djegia jo e ploté shpesh
léshon grimca té njé madhésie shumé té vogél (mé pak se 2.5
mikrometér). Kéto grimca té vogla jané mé té démshmet pér
traktet tona té frymémarrjes, sepse mund té futen lehté né
mushkéri, dhe sajé pérmasave té tyre té vogla madje mund té
hyjné né rrjedhén toné té gjakut. Sigurohuni qé té mos digjni dru
me ngjyra, ngjités ose veshje tjetér, sepse mund té Lléshojé
toksina shtesé né ajér.

(6) Konsumoni mé pak dhe ricikloni - riciklimi, konsumimi mé i
vogél dhe té menduarit dy heré para se té blini sende té reja jané
gjéja mé e miré qé mund té béni pér mjedisin dhe cilésiné e ajrit.
Nése keni nevojé té blini produkte té reja, cilado gofshin ato,
mbéshtesin kompanité vendase.

(7) Shmangni djegien e gjetheve, plehrave dhe materialeve té
tjera - shumica e njerézve qé i djegin mbeturinat e tyre nuk e
kuptojné sa e démshme éshté kjo praktiké pér shéndetin e tyre
dhe mjedisin. Studimet tregojné se djegia e gjetheve, plehrave
dhe materialit tjetér éshté shumé mé e démshme nga sa mendojné
njerézit. Mbeturinat qé digjen prodhojné sasi té démshme
dioksinash, njé grup kimikatesh shumé toksike gqé vendosen né
kulturat bujgésore dhe né rrugét ujore, prej ku pérfundimisht
pérfundojné né ushqgimin toné dhe ndikojné né shéndetin toné.

(8) Mbillni drunj - Drunjté njihen si filtra natyroré té ajrit. Pérveg
hegjes sé grimcave, drunjté edhe ulin nivelin e dioksidit té azotit,
dioksidit té squfurit, dioksidit té karbonit dhe monoksidit, ozonit,
benzenit dhe dioksinés. Disa nga drunjté “pastrues té ajrit” mé té
efektshém jané specie me rritje té madhe dhe me gjethe, si¢ jané:
lisi, frashéri i zakonshém, ginkgo biloba, specie té ndryshme bliri
dhe vidhi. Por drunjté nuk jané vetém filtra natyroré té ajrit; ato
gjithashtu i ulin temperaturat e verés me disa gradé. Edhe ulja mé
e vogél e temperaturés mund té béjé njé ndryshim té vérteté né
mbajtjen e ajrit té pastér, sepse shumé pérbérés dhe kimikate qé
formojné ozonin né toké jané té varura nga temperatura. Kjo do té
thoté gé ato shndérrohen né ndotés vetém kur temperatura né
natyré arrin nivelin e caktuar. Pér mé tepér, temperaturat mé té
ftohta jané mé té rehatshme pér miréqenien toné, cka i bén
drunjté njé zévendésim té shkélgyeshém pér kondicionerét qé
kérkojné energji.

Té gjitha kéto zgjidhje mund té ndihmojné né zbutjen e ndikimit
té sjelljes soné né cilésiné e ajrit toné, megjithése ato padyshim
gé do té duhet té kombinohen me veprime kombétare pér
pastrimin e ajrit toné. Njerézit kané té drejté té jetojné né njé
mjedis té shéndetshém, té pastér dhe té sigurt. Késhtu, realizimi i
té drejtave mjedisore né Kosové do té zhvendoset nga teoria né
praktike.

